	Հիմնավորում
«ԱՐՏԱԿԱՐԳ ԻՐԱՎԻՃԱԿՆԵՐՈՒՄ ՔԱՂԱՔԱՑԻԱԿԱՆ ԱՎԻԱՑԻԱՅԻ ՕԴԱՆԱՎԱԿԱՅԱՆՆԵՐԻ ԳՈՐԾԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՄԱՐՄԻՆՆԵՐԻ ՀԵՏ ՓՈԽՀԱՄԱԳՈՐԾԱԿՑՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» Հայաստանի Հանրապետության կառավարության որոշման նախագծի վերաբերյալ

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Հայաստանի Հանրապետության բարդ լեռնային ռելիեֆն ու կտրուկ մայրցամաքային կլիման նախաuահմանել են տարածքին սպառնացող բնական տարբեր աղետներ, որոնցից ամենաավերիչ տարերային բնական երևույթն երկրաշարժն է: Երկրաշարժերի հետևանքների վերացման փորձը և Սպիտակի 1988 թվականի  ավերիչ երկրաշարժի հետևանքների վերլուծության ուսումնասիրությունները ցույց են տվել, որ մարդկանց որոնման ու փրկման արդյունավետությունը բարձր է աղետի առաջիկա երեք օրվա ընթացքում: 1988 թվականին Սպիտակի երկրաշարժին արձագանքած փրկարարական աշխատանքներ իրականացնող միջազգային որոնողափրկարարական թիմերի ոչ համակարգված և անարդյունավետ գործելը հիմք է հանդիսացել 1991 թվականին ՄԱԿ-ի մարդասիրական գործերի համակարգման գրասենյակի կազմում ստեղծել  առաջին համաշխարհային կազմակերպությունը՝ Միջազգային որոնողափրկարարական խորհրդատվական խումբը (INSARAG), որի հիմնական նպատակն է 24 ժամվա ընթացքում արդյունավետ արձագանքել օգնություն հայցող երկրներին: Սակայն նույն այս կազմակերպության պահանջների շրջանակներում տուժած երկիրը պետք է պատրաստ լինի 24 ժամվա ընթացքում կազմակերպել միջազգային օգնության ընդունումը:

Երկրաշարժերի հետ մեկտեղ, անհրաժեշտ է նշել նաև միջուկային գործոնով  պայմանավորված աղետը, որը նույնպես իր հերթին կառաջացնի լայնածավալ միջազգային օգնության ընդունման անհրաժեշտություն: 

Միջազգային օգնության ընդունման գերակշռող մասը բաժին է հասնում Հայաստանի Հանրապետությունում գործող քաղաքացիական ավիացիայի օդանավակայաններին: Այս նպատակով 2013 թվականին ՄԱԿ-ի պատվերով «Աղետներին պատրաստ օդանավակայաններ» ծրագրի շրջանակներում իրականացվել է «Զվարթնոց» և «Շիրակ» օդանավակայանների գնահատում, որը ցույց է տվել, որ մեր օդանավակայաններն ունեն աղետին դիմակայելու որոշակի հնարավորություններ ու պաշարներ, սակայն դրանք համակարգված չեն, չեն կրում կանոնակարգված բնույթ և հստակ չեն աղետի ժամանակ գործադիր մարմինների հետ փոխհամագործակցության հարցերը:

Միաժամանակ անհրաժեշտ է նշել, որ միջազգային չափանիշներին համապատասխանող օդանավակայանը, բացի համընդհանուր աղետներին արձագանքելուց, պետք է փաստացի և գործնականորեն ամրագրված ունենա իր անձնակազմի, ուղևորների, դիմավորող/ճանապարհող քաղաքացիների պաշտպանության դրույթները, որոնք կհստակեցնեն հրդեհներից, հանկարծակի փլուզումներից, ինչպես նաև երկիր վտանգավոր ինֆեկցիոն հիվանդությունների ներթափանցումից պաշտպանության հարցերը:

	2.
	Առաջարկվող լուծումները

	
	Առաջարկվում է ընդունել սույն կարգը, որը կհանդիսանա ուղեցույց օդանավակայանների կողմից արտակարգ իրավիճակներին արձագանքման, արտակարգ իրավիճակների ժամանակ գործունեության իրականացման ու արտակարգ իրավիճակների ժամանակ ՀՀ գործադիր մարմինների հետ փոխհամագործակցության պլանների մշակման համար:

	3.
	Ակնկալվող արդյունքը

	
	Որոշման ընդունմամբ ակնկալվում է Հայաստանի Հանրապետությունում գործող քաղաքացիական ավիացիայի օդանավակայանների  կողմից արտակարգ իրավիճակների ժամանակ գործողությունների կարգավորումը, արտակարգ իրավիճակներում գործելու  և  Հայաստանի Հանրապետության գործադիր մարմինների հետ պետական մարմինների հետ փոխհամագործակցության պլանների մշակում: 

	Տ Ե Ղ Ե Կ Ա Ն Ք
«ԱՐՏԱԿԱՐԳ ԻՐԱՎԻՃԱԿՆԵՐՈՒՄ ՔԱՂԱՔԱՑԻԱԿԱՆ ԱՎԻԱՑԻԱՅԻ ՕԴԱՆԱՎԱԿԱՅԱՆՆԵՐԻ ԳՈՐԾԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՄԱՐՄԻՆՆԵՐԻ ՀԵՏ ՓՈԽՀԱՄԱԳՈՐԾԱԿՑՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» Հայաստանի Հանրապետության կառավարության որոշման կապակցությամբ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ այլ իրավական ակտերում փոփոխություններ կամ լրացումներ կատարելու  անհրաժեշտության մասին

	
	Սույն որոշման ընդունմամբ Հայաստանի Հանրապետության այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

	Տ Ե Ղ Ե Կ Ա Ն Ք
«ԱՐՏԱԿԱՐԳ ԻՐԱՎԻՃԱԿՆԵՐՈՒՄ ՔԱՂԱՔԱՑԻԱԿԱՆ ԱՎԻԱՑԻԱՅԻ ՕԴԱՆԱՎԱԿԱՅԱՆՆԵՐԻ ԳՈՐԾԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՄԱՐՄԻՆՆԵՐԻ ՀԵՏ ՓՈԽՀԱՄԱԳՈՐԾԱԿՑՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» Հայաստանի Հանրապետության կառավարության որոշման ընդունմաՄԲ  Հայաստանի Հանրապետության պետական բյուջեում ծախսերի ԵՎ եկամուտների մասՈՎ ՓՈՓՈԽՈՒԹՅՈՒՆՆԵՐԻ ՎԵՐԱԲԵՐՅԱԼ

	
	Սույն որոշման ընդունմամբ Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի նախատեսվում։

